
Diskursu Embaixadora EUA Kathleen M. Fitzpatrick iha Departamentu 

Enerjia/Administrasaun Nasionál ba Seguransa Nuklear nia Semináriu 

Divulgasaun kona-ba Akordu Internasionál Salvaguardas Nuklear 

February 11, 2019 

 

Bondia, Ha’u nia naran Kathleen M. Fitzpatrick, Embaixadora Estadus Unidus 

Amérika ba Timor-Leste, no ha’u sente onrada hodi loke Departamentu 

Enerjia/Administrasaun Nasionál ba Seguransa Nuklear nia Semináriu Divulgasaun 

kona-ba Akordu Internasionál Salvaguardas Nuklear ba Timor-Leste.   

 

Ha’u hakarak fó bemvindu ba ita-nia espesialista vizitante sira husi Departamentu 

Enerjia Estadus Unidus nian.   

 

Ha’u nia respeitu ba Señor Isilio Coelho, Diretór Jerál ba Asuntus Bilaterais husi 

Ministériu Negósius Estranjeirus no Kooperasaun. Respeitu mós ba Señor Shota 

Kamishima husi Ajénsia Internasionál ba Enerjia Atómika (IAEA), Dr. Craig 

Everton husi Eskritóriu Salvaguardas no Naun-proliferasaun Austrália nian, no ba 

Señora Margot Mininni husi Departamentu Enerjia nia Administrasaun Nasionál ba 

Seguransa Nuklear. 

 

Estadus Unidus no Timor-Leste mantein relasaun bilaterál forte. Ita halo ona buat 

barak liuhusi serbisu hamutuk no ita sei kontinua dezenvolve relasaun ne’e iha 

momentu ne’ebé Timor-Leste estabelese nia pozisaun iha Indo-Pasífiku no mundu. 

 

Hanesan parte husi kompromisu ne’e, ohin ami organiza semináriu espesiál ida ne’e 

hodi hasae koñesimentu iha Timor-Leste kona-ba estadu-sira nia responsabilidades 

bazeia-ba IAEA nia Akordu Salvaguardas Jeneralizada, Tratadu kona-ba Naun-

Proliferasaun Armas Nuklear (NPT), no akordu internasionál-sira seluk.   

 

Semináriu ne’e nu’udar ezemplu ida-tan husi oinsá Timor-Leste no Estadus Unidus 

bele serbisu hamutuk kona-ba asuntus mundiál importante sira. Ami agradese ita-

boot sira tanba mai ona iha semináriu ne’e hodi aborda aspetu prinsipál-sira husi 

naun-proliferasaun nuklear.    

   

Ami halo semináriu-sira hanesan ne’e iha mundu tomak. Semináriu ne’e junta 

hamutuk espesialista-sira no governante-sira responsavel ba foti desijaun, hanesan 

ita-boot sira, hamutuk atu fortalese kumprimentu ba NPT. 

   



 

Estadus Unidus hakarak atu fortalese NPT no rejime globál naun-proliferasaun. Ami 

espera atu promove benefísiu-sira husi enerjia, siénsia, no teknolojia nuklear 

pasífiku.  

 

Hanesan Estadu membru ba NPT, Timor-Leste benefisia ona husi NPT. No iha 

responsabilidades ba komunidade internasionál naun-proliferasaun. Estadu 

membru-sira hotu ba NPT iha mós obrigasaun atu konklui Akordu Salvaguardas 

Jeneralizadas (CSA) ida ho IAEA.   

 

Ami felisita Timor-Leste tanba asina ona CSA ida ho IAEA no Protokolu Adisionál 

(AP) iha tinan rihun rua sia (2009). Pasus rua ne’e importante tebes. Ami hein katak 

semináriu ida ne’e sei enkoraja Timor-Leste atu foti pasu finál iha prosesu 

ratifikasaun no Timor-Leste sei halo akordu-sira ne’e tama iha vigor.  

 

IAEA konklui ona CSA sira ho Nasaun liu atus ida hitu nulu resin haat (174) – 

maioria husi nasaun sira iha mundu tomak. Halo AP vigora sei aliña liutan Timor-

Leste ho padraun internasionál de facto ba salvaguardas tuir NPT. Ne’e sei manda 

mós mensajen klaru ba komunidade internasionál katak Timor-Leste iha 

kompromisu boot atu kumpri padraun aas liu husi transparénsia no verifikasaun 

salvaguardas.  

 

Ne’e mak ami-nia esperansa sinseru katak Timor-Leste sei tama iha komunidade 

nasaun-sira ne’ebé konklui ona CSA no AP ho IAEA. Ami iha ne’e hodi ajuda.  

 

Ami hein katak rezultadu ida husi semináriu ne’e sei inklui Timor-Leste hatama iha 

vigor ninia akordus salvaguarda sira IAEA nian.     

 

Estadus Unidus halo esforsus hodi apoia nasaun-sira hotu ne’ebé kompremetidu atu 

mantein sira-nia kompromisu-sira ba naun-proliferasaun. Semináriu ne’e nu’udar 

ezemplu ida husi ami-nia kompromisu. Ami hein ba oin serbisu hamutuk ho Timor-

Leste hodi fortalese liutan ita-nia relasaun bilaterál-sira. Ami hakarak serbisu 

hamutuk lori ba oin IAEA nia servisu importante ida ne’e. 

 

Thank you.  Obrigada barak.  


